
PROJEKTI SOCIETIES 

TERMAT E REFERENCËS
Për vlerësimin e projekt propozimeve të marra në kuadër të granteve të projektit  SOCIETIES 
SOCIETIES - Mbështetja e organizatave të shoqërisë civile në fuqizimin e aftësive teknike, përfshirjen e personave me aftësi të kufizuar dhe standardet evropiane në Evropën Juglindore

Prezantimi i projektit
Objektivi i përgjithshëm i projektit është përmirësimi i aftësive të OSHC-ve në Evropën Juglindore në menaxhimin e proceseve të përfshirjes dhe në promovimin e politikave të përfshirjes sociale, përmes një dialogu të efektshëm me Autoritetet Publike gjatë proceseve vendimarrëse.

Objektivat specifikë janë fuqizimi i aftësive të OSHC-ve në promovimin e përfshirjes sociale të personave me aftësi të kufizuar dhe çrregullime mendore: ngritja e kapaciteteve, shkëmbimi i njohurive, krijimi i rrjetit rajonal, menaxhimi i iniciativave dhe shërbimeve të përfshirjes sociale, monitorimi dhe vlerësimi i impaktit social; nxitja e kapaciteteve të OSHC –ve në dialog me Autoritetet Publike përgjegjëse për përfshirjen sociale: planifikimi strategjik dhe komunikimi, advokimi, rrjeti lokal, pjesëmarrja në proceset vendimarrëse.
Target grupet janë 5 vende përfituese IPA: Shqipëria, Bosnja dhe Hercegovina (BiH), Mali i Zi, Serbia, Kosova. Italia dhe Bullgaria janë përfshirë me ekspertizë dhe praktikat më të mira si vende anëtarë të BE. 15 OJF-të dhe 6 ministri nga të gjitha këto 7 vende janë përfshirë në aktivitetet e projektit. 
Përfituesit janë: Personat me aftësi të kufizuar (PAK) dhe çrregullime të shëndetit mendor duke përfituar nga politikat e reja të përfshirjes sociale (mes tyre: 500 përfitues të shërbimeve dhe iniciativave të promovuara nga OJF-të); shoqëria civile e sensibilizuar në Evropën Juglindore.
Aktivitetet kryesore janë të ndara në 3 grupime: 1. Faza fillestare (hartëzimi); 2.Konferenca Rajonale, Programi për Ngritjen e kapaciteteve për OJF-të, Vizitat studimore në vendet e BE me praktikat më të mira të përfshirjes sociale, Nën- Grantet për iniciativat e organizatave lokale mbi përfshirjen sociale, Monitorimi dhe Vlerësimi i iniciativave të nën granteve; 3.Aktivizimi i Grupeve të Punës për përfshirjen sociale në secilin shtet, Realizimi i dokumentave të Politikave kombëtare dhe rekomandimet mbi përfshirjet sociale të personave me aftësi të kufizuar dhe çrregullime mendore, Fushata ndërgjegjësimi rajonale dhe lokale, Forumi Rajonal mbi praktikat më të mira të përfshirjes sociale në Evropën Juglindore: politikat, shërbimet e reja, fuqizimi i OJF-ve.
Monitorimi dhe vlerësimi i iniciativave të granteve
Thirrja për propozime për grante është lançuar më 23 dhjetor 2016 dhe ka zgjatur 60 ditë. 
Për kryerjen e vlerësimit të projekt propozimeve të marra Caritas Shqiptar është në kërkim të dy anëtarëve  të Komisionit të jashtëm përzgjedhës. 
Dy anëtarët duhet të plotësojnë kriteret e mëposhtme:
· Referenca mbi eksperiencat në vlerësimin e projekteve.
· Aftësi për të punuar si pjesë e një skuadre.
· Vlerësuesi nuk duhet të jetë në konflikt interesi me Caritas-in Shqiptar. 
dhe
· Të ketë përvojë të gjerë në përfshirjen sociale të personave me aftësi të kufizuar dhe çrregullime të shëndetit mendor.
Ose
· Të ketë njohuri të thella dhe/ose përvojë të konceptit të ndërmarrjeve sociale.
· Të ketë njohuri dhe/ose eksperiencë mbi plan biznesin.
Kandidati i suksesshëm duhet: 

· Të firmosë një deklaratë mbi konfliktin e interesit (dokumenti bashkangjitur).
· Të sigurojë një tabelë vlerësimi (të bazuar në kriteret e përzgjedhjes të përcaktuara) të secilit projekt propozim të vlerësuar.
· Të paraqesë të gjitha rezultatet e vlerësimit deri më 1 Prill 2017
Kushtet e pagesës
Për shërbimin e përshkruar më lart, kandidati i suksesshëm do të paguhet 250€ (dyqind e pesëdhjetë) duke përfshirë këtu 15 % tatim mbi burimin. Kjo shumë do i paguhet vlerësuesit në një këst të vetëm, bazuar mbi kontratën e nëshkruar të shërbimit pas përfundimit të krejt vlerësimit.
Sa më sipër ftohen ekspertë të kualifikuar dhe me eksperiencën e duhur të dërgojnë CV-në dhe Letrën e Interesit në adresën caritasalbania@caritasalbania.org brenda datës 
17 Mars 2017.

